
Die Vita beati Conradi wird im folgenden nach W1 abgedruckt und 
dessen Teilabschrift W2 nur dann herangezogen, wenn der Text in W1 am 
Rand beschädigt ist. Abweichend von W1 werden die Kapitel nicht mit 
römischen, sondern mit arabischen Ziffern durchgezählt. Der Text der 
Überschriften steht in eckigen Klammern, da er wahrscheinlich Overhams 
Zusatz ist. Schreiberkorrekturen und Wortumstellungen werden nur bei 
diesen Kapitelüberschriften vermerkt. Die Schreibung von ae wird verein-
heitlicht. Die Interpunktion folgt den deutschen Regeln.

Vita beati Conradi de Herlsheim

[Prologus in vitam beati Conradi de Herlsheim monachi ordinis Cis
tertiensis]
Germinavit campus eremi germen odoris divini. Vinea enim domini Sa-
baoth floruit et de clarissimo germine sancti ordinis Cistertiensis novus 
et pretiosus palmes processit. Et congrue palmitis nomine designatus 
est iste dilectus filius ordinis et felix sacerdos Conradus, de quo loqui 
intendimus. Nempe iste est, qui in terra viventium radicem caritatis 
fixit et de vera vite Christo fructificandi gratiam suscepit. Unde non 
inmerito miraculorum floribus claruit et de sanguine uvae divinum 
odorem effudit ac populo dei ministravit. Gaudete ergo in domino, 
filii charissimi, quos sacer ordo Cistertiensis velut fecunda mater in 
Christo genuit, quia in genitura tam praeclarae sobolis fecunditatis 
suae munus ostendit. Felix locus Hegene1, tu primo exulta et laetare! 
Tu enim quondam campus eremi, nunc autem paradisus domini, tu olim 
solitudo vasta, nunc autem vinea domini facta es. Appellatio vulgaris 
nominis et veritas rei huic mutationi adstipulantur testimonium. Ergo 
vere nunc domus dei et porta coeli. Ecce nardus horti tui sicut rosa 
paradisi fragrat, cuius odor languidis corporibus gratiam subministrat 
sanitatis. Ecce rursum palmes vineae tuae fundit liquorem, cuius sapor 
animas laetificat et virtutibus inebriat. Porro propter nobilem thesau-
rum aulae tuae te visitant angeli alacrius et populi frequentant iucundi-
us. Lauda, inquam, habitatio sancta, et exulta, quia quanto tibi uberius 
arriserunt divina beneficia, tanto potius a te exigitur exultandi virtus et 

1)  Zisterzienserkloster Haina südöstlich von Frankenberg.


